
 

19/2022 ELDaren Jardunbide Egokien Kodea 

 

Banco Sabadell azaroaren 22ko 19/2022 Errege Lege Dekretuak onartutako 

Jardunbide Egokien Kode berriari atxikita dago, interes-tasen gorakada azkartuaren 

ondorioz kalteberatasun-arriskuan dauden hipoteka-zordunen finantza-karga arintzeko 

(BOErako estekak: 2022ko 281. zk.ko BOEren 19403 xedapena eta 2022ko 282. zk.ko 

BOEren 19535 xedapena). 

 

Kode berri hau iragankorra da, eta bi urteko iraupena du. Haren neurriek ohiko 

etxebizitzaren bermedun maileguak ordaintzea erraztu nahi dute, baldin eta familia-

errentari dagokionez kuotak bat-batean igo badituzte. 

 

 

Bete beharreko baldintzak 

1. Hipoteka-maileguaren bermea zordunaren edo zordun ez den hipotekatzailearen 

ohiko etxebizitza izatea. 2022ko abenduaren 31ra arte eratutako mailegua edo 

kreditua. 

2. Etxebizitzaren erosketa-prezioa 300.000 eurotik gorakoa ez izatea. 

3. Kalteberatasun-arriskuan dauden zordunak definitzeko baldintza ekonomiko 

batzuk betetzea, familia-errentari eta ahalegin ekonomikoaren bilakaerari 

dagokienez. 

 

Baldintza ekonomikoak 

Kalteberatasun-arriskuan egoteagatik hauta daitezkeen zordunek jarraian zerrendatzen 

diren irizpide subjektibo guztiak bete beharko dituzte: 

1. Familia-unitateko kideen diru-sarrera guztiek 1 ez gainditzea urteko hamalau 

ordainsariko OAEAPa halako 3,5eko muga. 2022ko urteko OAEAPa (14 

ordainsari) 8.106,28 €-koa da; eta 2023rako, berriz, 14 ordainsariko 8.400 €-

ko OAEAPa aurreikusten da. 

Aurreko paragrafoan aurreikusitako muga hamalau ordainsariko urteko Ondorio 

Anitzeko Errentaren Adierazle Publikoa halako 4,5 izango da, baldin eta familia-

unitateko kideren batek % 33tik gorako desgaitasunen bat, mendekotasun-

egoeraren bat edo lan-jarduera bat egiteko modu iraunkorrean eta egiaztatuta 

ezgaitasuna eragiten dion gaixotasunen bat aitortua badu. Edo adierazle hori 

halako 5,5, baldin eta hipoteka-zordunak garuneko paralisia, buruko 

 
1 Familia unitatetzat hartuko da honako hauek osatzen dutena: zordunak, legez banandu gabeko ezkontideak edo 
inskribatutako izatezko bikoteak; eta etxebizitzan bizi diren seme-alabek, adina edozein dela ere (tutoretza, zaintza edo familia-
harrerako harreman batek lotutakoek barne). 

https://www.boe.es/boe/dias/2022/11/23/pdfs/BOE-A-2022-19403.pdf
https://boe.es/boe/dias/2022/11/24/pdfs/BOE-A-2022-19535.pdf
https://boe.es/boe/dias/2022/11/24/pdfs/BOE-A-2022-19535.pdf


gaixotasuna edo desgaitasun intelektuala badu (% 33ko edo gehiagoko 

desgaitasun-maila aitortua badu), edo desgaitasun fisiko edo sentsoriala badu 

(% 65eko edo gehiagoko desgaitasun-maila aitortua badu); bai eta gaixotasun 

larrien kasuan ere, gaixotasun horrek pertsona edo haren zaintzailea lan 

jarduera bat egiteko egiaztatuta ezgaitzen badu. 

2. Eskaera egin aurreko lau urteetan, honako premisa hauetako bat betetzea: 

a) Hipoteka-kuotari aurre egiteko ahalegin-tasa, hau da, familia-unitatearen 

diru-sarrera guztien gaineko hipoteka-zama, nabarmen handitu izana. 

Ondorio horietarako, inguruabar ekonomikoak nabarmen aldatu direla 

ulertuko da, baldin eta familia-errentaren gaineko hipoteka-kargaren 

ahalegina gutxienez 1,2z biderkatu bada. 

b) Arauan zehazten diren kalteberatasun bereziko familia-inguruabarrak gertatu 

izana, eta ezin izatea legez aurreikusi gabeko beste batzuetara hedatu. 

Hauek dira inguruabarrak: 

- Familiako kideren batek % 33ko edo gehiagoko desgaitasuna, 

mendekotasun-egoera edo lan-jarduera bat egiteko modu 

iraunkorrean eta egiaztatuta ezgaitasuna eragiten dion gaixotasuna 

aitortuta duen familia-unitatea. 

- Etxebizitza berean pertsona bat edo gehiago bizi diren familia-

unitatea, baldin eta pertsona horiek hipotekaren titularrarekin edo 

haren ezkontidearekin odolkidetasuneko edo ezkontza-

ahaidetasuneko hirugarren mailarainoko ahaidetasun-loturagatik 

lotuta badaude, eta desgaitasun, mendekotasun edo gaixotasun 

larriko egoera pertsonalean badaude, eta horrek aldi baterako edo 

modu iraunkorrean lan-jarduera bat egiteko ezgaitzen baditu. 

- Genero indarkeriaren edo sexu salerosketaren edo esplotazioaren 

biktima bat duen familia-unitatea. 

 

3. Hipoteka-kuota familia-unitateko kide guztiek jasotzen dituzten diru-sarrera 

garbien % 30etik gorakoa izatea. Diru-sarrera garbiak diru-sarrera gordinak ken 

zergak eta gizarte-kotizazioak izango dira. 

OHARRA: % 33ko edo gehiagoko desgaitasuna dutela ulertuko da ezintasun iraunkor 

osoko, absolutuko edo baliaezintasun handiko pentsioa aitortuta duten Gizarte 

Segurantzako pentsiodunek, eta zerbitzurako ezintasun iraunkorragatiko edo 

baliaezintasunagatiko erretiro-pentsioa aitortuta duten klase pasiboetako 

pentsiodunek. 

 

Araudian jasotako neurriak 

 

 



Hauta daitezkeen hipoteka-zordunek hipoteka-mailegua berritzeko aukera izango dute, 

modu hauetakoren batean: 

a. Maileguaren guztizko epea luzatzea, 7 urtera arte gehienez ere. Hipoteka-

zordunak aukera izango du kuota 2022ko ekainaren 1eko zenbatekoan edo 

lehen kuotaren zenbatekoan finkatzeko, kuota data horren ondoren kargatzen 

den maileguetarako, 12 hilabetez, berritzea printzipalaren gabealdi oso edo 

partzial baten bidez egiten den unetik zenbatzen hasita, salbu eta printzipalaren 

gabealdi osoa nahikoa ez denean kuota zenbateko horretan finkatzeko (kasu 

horretan, printzipalaren gabealdi oso bat soilik aplikatuko da). Amortizatu gabeko 

printzipalak interesak sortuko ditu, indarrean dagoen araudiaren arabera 

maileguaren egungo balio garbia % 0,5 murriztea dakarren interes-tasan. 

Nolanahi ere, epea luzatzeak ezin du ekarri kuotaren zenbatekoa 2022ko 

ekainaren 1ean ordaintzen ari zenaren azpitik murriztea. Mailegua berritzeak 

ezin izango du maileguaren epe osoa eratu zenetik 40 urte baino gehiago luzatu. 

b. Hasierako maileguaren interesa kalkulatzeko formula bihurtzea, aldian-aldian 

berrazter daitekeen tasa aldakorreko formula batetik tasa finkoko formula batera 

igarota. 

 

Eskatutako dokumentazioa 

Familia-unitateko kideek diru-sarrerak jaso dituztela egiaztatzeko: 

- Errenten ziurtagiria, eta, hala badagokio, Ondarearen gaineko Zerga aurkeztu 

izanaren ziurtagiria; Zerga Administrazioko Estatu Agentziak edo, hala 

badagokio, autonomia-erkidegoko organo eskudunak emana, azken zerga-

ekitaldiari dagokionez.  

- Jasotako azken hiru nominak. 

- Prestazioak kudeatzen dituen erakundeak emandako ziurtagiria, 

langabeziagatiko prestazio edo subsidio gisa jasotako hileko zenbatekoa 

jasotzen duena. 

- Estatuak, autonomia-erkidegoek eta toki-erakundeek emandako gizarte-

soldaten, gizarteratzeko gutxieneko errenten, bizitzeko gutxieneko diru-

sarreren edo gizarte-laguntzako antzeko laguntzen egiaztagiria. 

 

- Norberaren konturako langilearen kasuan, jarduera uzteagatiko prestazioa 

jasotzen ariko balitz, organo kudeatzaileak emandako ziurtagiria, jasotako 

hileko zenbatekoa jasotzen duena. 

 

Etxebizitzan bizi diren pertsonen kopurua egiaztatzeko: 

 



- Familia-liburua edo izatezko bikote gisa inskribatu izanaren egiaztagiria. 

- Etxebizitzan erroldatutako pertsonen erroldatze-ziurtagiria, egiaztagiriak 

aurkezteko unea eta aurreko sei hilabeteak adierazita. 

- Ezgaitasun, mendekotasun edo lan-jarduera bat egiteko ezintasun 

iraunkorraren aitorpena. 

 

Ondasunen titulartasuna egiaztatzeko: 

- Jabetza Erregistroak familia-unitateko kide bakoitzari buruz emandako 

titulartasun-ziurtagiriak. 

- Etxebizitzaren salerosketa-eskriturak eta hipoteka-bermearen eraketa-

eskriturak; eta, hala badagokio, eratutako gainerako berme errealen edo 

pertsonalen beste frogagiri batzuk, halakorik balego. 

 

Eta, zordunaren edo zordunen erantzukizunpeko adierazpena, kalteberatasun-arriskuan 

daudela jotzeko eskatzen diren baldintzak betetzeari buruzkoa. Eredu hori Espainiako 

Bankuaren edo MINECOren webgune ofizialetan dago eskuragarri. Gure erakundeak 

idazkera eta baliozkotasun berarekin egindakoa ere erabil dezakezue, ebazpenaren 

jakinarazpen elektronikoa aukeran jasotzen duena. Erantzukizunpeko Adierazpenerako 

esteka. 

 

Berritze-eragiketak formalizatzeko prozesua 

 

• Bankuak beharrezko dokumentazio guztia duenean, neurria eskuratzeko eta 

berritzea formalizatzeko irizpideak betetzen dituzula egiaztatuko du. 

 

• Berritze-eragiketak formalizatu aurretik, bankuak hipoteka-maileguaren edo -

kredituaren baldintzak aldatzeko har ditzakezun neurri alternatiboei buruzko 

informazio sinplifikatua emango dizu. Informazio horrek aukera desberdinen 

ondorio ekonomiko eta juridikoak jasoko ditu, baita ordainketak babesteko 

asegurua edo amortizazio-asegurua luzatzeko baldintzak ere, baldin eta hasieran 

maileguarekin kontratatu bazenuen. 

 

• Eskatzaile gisa duzun aukera hautatu ondoren, bankuak mailegua berritzeko 

akordio-proposamen bat emango dizu, euskarri iraunkorrean, entrega 

egiaztatzea ahalbidetzen duen edozein bitartekoren bidez (baita digitalak ere); 

esaterako, banka elektronikoko zerbitzuen bidez.  

 

• Maileguaren titularrek berritze akordioa sinatuko dute, eta, hala badagokio, 

fidatzaileek eta abal-emaileek. Eskuz, elektronikoki edo adostasuna 

baliozkotasunez ematea ahalbidetzen duen beste edozein sistema hitzarturen 

bidez egingo dute. Akordioa agiri publiko gisa jaso beharko da, legearen arabera 

Erregistroan inskribatzeko beharrezkoa denean. 
 

 

Informazio gehiago eskatu eta neurriak hartu ahal izateko 

900 103 723 telefono-zenbakian jar zaitezke harremanetan, edo mezu elektroniko 

bat bidal diezagukezu zure kontsulta edo zalantzak honako helbide honetara 

bidalita: codigodebuenaspracticas@bancsabadell.com. Era berean, gure 

bulegoetako batera joan zaitezke. Bertan, eskatu beharreko balizko neurrien 

xehetasun guztiak, aurkeztu beharreko egiaztagiriak eta horiei buruzko gainerako 

informazioa aurkitu ahal izango dituzu. 

 

Gatazkarik izanez gero, gure Bezeroarentzako Arreta Zerbitzura jo dezakezu. 

